
دَقةُ تُطفي الخطیئةَ كما یُطفئُ الماءُ النَّارَ "  "والصَّ

 الترمذي

 
 

Зекят  бирлешмеклик бла къарнашлыкъны кёпюрюдю ислам динде! 
 

  Багъалы къарнашла бла эгечле! Биз барыбыз да, Аллаха Тагъала бизге 
берген нигъматла ючюн джууаблыбыз, сорулгъан этерикбиз. Биз барыбыз да 
билген: хар нигъмат ючюн биз бирер тюрлю шукур эте билирге керекбиз. Сёз 
ючюн, Аллаху Тагъала бизге берген нигъматла ючюн, бизни джюреклерибиз 
бла этерге керек шукурубуз ол Аллахха ийнанмакълыкъды, иманды. Тилибиз 

бла этген шукурубуз ол ол алдауукъсуз, тюз хапар айтмакъды. 
Санларыбызны шукуру – гъибадатды, рысхыбызны шукуру уа зекятды! 

  Багъалы муслиманла! Зекят ол ислам динни беш багъанасын бириди. Ол 
муслиманланы араларында къарнашлыкъны кёпюрюдю, къарнашлыкъ бла 

бир кёллюлюкню эм ашхы белгисиди. Зекят джамагъатха насыб бла 
мелхумлукъ келтирген, бизни дин къарнашларыбызгъа ачыкъ кёлюбюзню, 

хатер эте билгенибизни ачыкълагъан гъибадатды. Зекят деген ол инджилген 
адамгъа ифтарны татыуун билдирмекликди, аны дууасына кесинги атынгы 

къошмакълыкъды. Зекят ол мыдах болгъаннга кёл бермекликди, ауругъанны 
сау этмекликди. Зекят ол ёксюз сабийни башын сюйюб, сылагъан къол 

кибикди, онгсуз, ёкюннген  адамгъа болшургъа узатылгъан къол кибикди.  
 Багъалы муслиманла! Зекят ол бай адамны рысхысындан бир юлюшюн бу 

адамланы бирине бермекликди: мискиннге, факъыргъа, зекят джыйыучугъа, 
джюреклерин исламгъа илешдирирге керек болгъанлагъа, борчгъа-къарчха 

тюшгенлеге, Аллахны джолунда, билим алгъанлагъа, рысхысыз къалгъан 
джолоучугъа. Кертиси бла айтсакъ, зекят берген адам ол кереклиси болгъан 

адамгъа аны хакъын къайтарады, эмда аны хакъларын джакълайды.  



 

ائٓلِِ وَٱلۡمَحۡرُومِ  لھِِمۡ حَقّٞ لِّلسَّ  ﴿١٩﴾ وَفيِٓ أمَۡوَٰ
 
 

Аланы рысхыларында тилегенле бла джарлыланы хакълары барды. Сура 
Зарият 51.19 аят.  

 
Багъалы къарнашла! Къуранда аны тышында былай айтылады.  

 

زۡقَ لمَِن یشََاءُٓ مِنۡ عِباَدِهۦِ وَیقَۡدِرُ لھَُۚۥ وَمَآ أنَفقَۡتمُ مِّن  قلُۡ  إنَِّ رَبِّي یبَۡسُطُ ٱلرِّ
زِقِینَ   ﴿٣٩﴾ شَيۡءٖ فھَوَُ یخُۡلفِھُُۖۥ وَھوَُ خَیۡرُ ٱلرَّٰ

 

 

Айт сен: Мени Аллахым кимге сюйсе кёб рысхы береди, кимге сюйсе уа 

рысхыны къыт береди, сиз джуъкну джойсагъыз, Ол аны орнуна башха зат 

берликди, Ол рысхы бериучюлени эм ашхыларыды!  

 Саба сурада 34. 39.  

 

Бу аят бизни зекят аны берген адамны рысхысы ёмюрде кем болмайды - деб 

юретеди, алай а ол рысхынгы берекетли этиб, ёмюрлюк джашаунга байлыкъ 

болурча этеди. Зекят адамны бу дунияны къулу болгъандан къутхарыб, башына 

азат этеди. Ол тюзлюк джашауну тамалы болады. Бу энчилик гъибадат бизни 

арабызда бирлик бла къарнашлыкъны бегитеди. Зекят бизни тарлыкъ бла 

къызгъанчлыкъ дегенча аман къылыкъладан къутхарады, гюнахладан 

тазалайды, бизни Аллахыбызны разылыгъы бла эмда кечмеклиги бла! 

 

Бизни Файгъамбарыбыз (алейхи ссаляту уа ссаляму) зекятны файдасын 

ачыкълай келе, былай айтханды: 

ارَ  دَقةُ تُطفي الخطیئةَ كما یُطفئُ الماءُ النَّ  والصَّ



 

  Садакъа гюнахны алай джукъулатады, суу отну къалай джукъулата эсе. (ат-

Тирмизи.) 

 

Аны тышында, зекятны ичине фитир зекят да киреди, ол саулай Рамазан айны 

ичинде берилиб турады.  

 

ِ صلى الله عليه وسلم زَكَاةَ الْفِطْرِ  وَعَن ابْنِ عَبَّاسٍ رضي الله عنھما قَالَ : "فَرَضَ رَسُولُ اللهَّ

لاَةِ فَھِيَ  اھَا قَبْلَ الصَّ فَثِ، وَطُعْمَةً للِْمَسَاكِینِ، فَمَنْ أدََّ ائِمِ مِنَ اللَّغْوِ وَالرَّ طُھْرَةً للِصَّ

دَقَاتِ ". رَوَاهُ أبَُو دَاوُد  اھَا بَعْدَ الصَّ لاَةِ فَھِيَ صَدَقَةٌ مِنَ الصَّ زَكَاةٌ مَقْبُولَةٌ، وَمَنْ أدََّ

 .وَابْنُ مَاجَھْ 

 
 
Ибну Аббасны хадисинде (Аллах аннга да, атасына да разы болсун!) айтылгъаны 
алайды: Аллахны Келечиси, анга салауат бла салам болсун, фитир зекятны борч 
этгенди, ораза тутхан адам аны юсю бла бош сёз бла керексиз селешгенинден 
тазаланырча, эмда джарлылагъа аш болурча. Аны гъайид намазгъа дери 
бергеннге ол фитир зекятча джазылады, гъайид намаздан сора бергеннге уа 
садакъача саналады.  
 Фитир зекятны хыйсабы 200 сом чакълы болады, ол къарт, джаш деб 
къаралмай, Рамазан айгъа джаны саулай киргенлеге барына да борч болады.  
  Фидья да ол байлыкълары болуб, алай а ораза тутарча саулукълары 
болмагъан, не къартлыкъны неда даим аурууну себеби бла, муслиманлагъа 
борч болады. Ол хар ораза туталмагъан кюнюнге 250 сом тергелиб тёленеди. 
     
  Багъалы эгечлерим бла къарнашларым! 
Аллаху Тагъала бизни тюшген хайырларыбызны эркин этсин, юйлерибизни 
саламатлыкъ бла насыбдан толтурсун! Джамагъатыбызны юсюн рахмат бла 
хатер бассынла! Келигиз, Аллахны рахматын ёксюзлени къууанчларында 
излейик бу дунияда да ахиратда да, ахылыгъыбызны да зекятны, фитирни эмда 



фидияны бериб кёргюзейик! 
 

 




